
				এই পাতাটির মুদ্রণ সংশোধন করা প্রয়োজন। 
উৎসর্গ
○a আমি যারে ভালবাসি সে ছিল এই গায়ে, বাকী পথের ডাহিন পাশে, ভাঙা ঘাটের বায়ে।
কে জানে এই গ্রাম,
কে জানে এর নাম, ক্ষেতের ধারে মাঠের পারে বনের ঘন ছায়ে । শুধু আমার হৃদয় জানে সে ছিল এই গায়ে ।
বেণুশাখার আড়াল দিয়ে চেয়ে আকাশ পানে কত সাঝের চাদ ওঠা সে দেখেছে এইখানে !
কত আষাঢ় মাসে ভিজে মাটির বাসে
বাদলা হাওয়া বয়ে গেছে তাদের কাচা ধানে । সে সব ঘনঘটার দিনে সে ছিল এইখানে ।
এই দীঘি, ঐ আমের বাগান, ঐ যে শিবালয়, এই আঙিন ডাক নামে তার জানে পরিচয় ।
এই পুকুরে তারি সাতার-কাটা বারি ; ঘাটের পথ-রেখা তারি চরণ-লেখাময় । এই গায়ে সে ছিল কে সেই জানে পরিচয় !
○bra

